
កិច្ចសន្យាអនុវត្តការងារ
លេខ៖ ១៧/១១ ISC_PUC
សវនកម្មនិតិវិធី និងហិរញ្ញវត្ថុនៅសហគមន៍កសិករប្រើប្រាស់ទឹក
ទំនប់ការពារទឹកប្រៃព្រៃនប់ ខេត្តព្រះសីហនុ
សំរាប់ឆ្នាំ២០០៨ និងឆ្នាំ២០០៩
រវាង
គណៈកម្មាធិការសហគមន៍កសិករប្រើប្រាស់ទឹក
ទំនប់ការពារទឹកប្រៃព្រៃនប់ ខេត្តព្រះសីហនុ
និង
មជ្ឈមណ្ឌលសេវាកម្មធារាសាស្រ្ត
ខេត្តកំពង់ធំ
ខែកញ្ញា ឆ្នាំ ២០១១
កិច្ចសន្យាអនុវត្តការងារ
សវនកម្មហិរញ្ញវត្ថុសហគមន៍កសិករប្រើប្រាស់ទឹកទំនប់ការពារ
ទឹកប្រៃព្រៃនប់ ខេត្តព្រះសីហនុ សំរាប់ឆ្នាំ២០០៨ និងឆ្នាំ២០០៩
លេខ៖ ១១/១៧ PUC-ISC

កិច្ចសន្យានេះរៀបចំឡើងរវាង សហគមន៍កសិករប្រើប្រាស់ទឹកទំនប់ការពារទឹកប្រៃព្រៃនប់ ជាភាគីម្ចាស់គម្រោង ដែលតំណាងដោយ លោក យឹម ប៊យ ជា ប្រធានគណៈកម្មាធិការសហគមន៍ កសិករប្រើប្រាស់ទឹកការពារទំនប់ទឹកប្រៃព្រៃនប់ និង មជ្ឈមណ្ឌលសេវាកម្មធារាសាស្រ្ត ជាភាគី អនុវត្តគម្រោង ដែលតំណាងដោយ លោក​ សេង សុភ័គ ជាអ្នកសម្របសម្រួលមជ្ឈមណ្ឌល និងជា ទីប្រឹក្សាផ្នែករៀបចំសហគមន៍ នៃមជ្ឈមណ្ឌលសេវាកម្មធារាសាស្រ្ត។
ប្រការ ១ គោលបំណង
មជ្ឈមណ្ឌលសេវាកម្មធារាសាស្រ្តនឹងផ្តល់សេវាកម្មសវនកម្មហិរញ្ញវត្ថុជូនសហគមន៍កសិករប្រើប្រាស់ទឹក ការពារទំនប់ទឹកប្រៃព្រៃនប់។
សវនករនឹងធ្វើសវនកម្មទៅលើបែបបទនៃការកត់ត្រារបាយការណ៍ហិរញ្ញវត្ថុរបស់សហគមន៍កសិករប្រើ ប្រាស់ទឹកការពារទំនប់ទឹកប្រៃព្រៃនប់ សំរាប់ឆ្នាំ២០០៨ និងឆ្នាំ២០០៩។ 
ការអនុវត្តន៍សវនកម្មហិរញ្ញវត្ថុដោយមជ្ឈមណ្ឌលសេវាកម្មធារាសាស្ត្រ នឹងត្រូវធ្វើឡើងស្របទៅតាមនិតិ វិធីរបស់សហគមន៍ ពីព្រោះមជ្ឈមណ្ឌលសេវាកម្មធារាសាស្ត្រមិនមែនជាអ្នកជំនាញខាងផ្នែកសវនកម្មនោះទេ។ ហេតុដូច្នេះមជ្ឈមណ្ឌលនឹងមិនសរសេររបាយការណ៍អោយស្របទៅតាមស្តង់ដារជាតិ និងអន្តរជាតិនោះឡើយ ប៉ុន្តែសវនករនឹងបង្កើតរបាយការណ៍លទ្ធផលមួយស្តីពីការត្រួតពិនិត្យ, វិភាគ និងផ្តល់យោបល់ដើម្បីអោយមាន តម្លាភាពទៅលើការកត់ត្រារបាយការណ៍ហិរញ្ញវត្ថុរបស់សហគមន៍។
ប្រការ ២ បែបបទនៃការធ្វើសវនកម្ម
ដើម្បីអោយការធ្វើសវនកម្មប្រព្រឹត្តទៅបាន, សវនករទាមទារអោយសហគមន៍បង្ហាញឯកសារហិរញ្ញវត្ថុ ទាំងអស់ដែលសវនករត្រូវការ។ សវនករតម្រូវអោយមានវត្តមានពីតំណាងម្នាក់មកពីគណៈកម្មធិការកណ្តាល ដែលយល់ពីរបាយការណ៍ហិរញ្ញវត្ថុដើម្បីចូលរួមជាមួយសវនករនៅក្នុងដំណើរការធ្វើសវនកម្មនេះ។
ដើម្បីងាយស្រួលក្នុងការត្រួតពិនិត្យមើលឯកសារពាក់ព័ន្ធនានា, ការធ្វើសវនកម្មនឹងត្រូវធ្វើឡើងនៅការិយា ល័យសហគមន៍កសិករប្រើប្រាស់ទឹកទំនប់ការពារទឹកប្រៃព្រៃនប់។ ការត្រួតពិនិត្យឯកសារទាំងនេះត្រូវបានធ្វើ ឡើង ចាប់ពីថ្ងៃទី១២ ដល់ថ្ងៃទី១៦ ខែកញ្ញា ឆ្នាំ២០១១ ដោយបុគ្គលិក៣រូបមកពីមជ្ឈមណ្ឌលសេវាកម្មធារា សាស្ត្រ។
សវនករនឹងធ្វើការត្រួតពិនិត្យ និងវិភាគទៅលើដំណើរការហិរញ្ញវត្ថុសហគមន៍ ដែលមានលក្ខណៈមិនត្រឹម ត្រូវ ផ្ទុយទៅនឹងនិតិវិធីរបស់សហគមន៍ ដែលមានដូចជា ការកេងបន្លំ ឫគ្រប់គ្រងចលនាសាច់ប្រាក់មិនបានត្រឹម ត្រូវទៅតាមនិតិវិធី។ សវនករនឹងផ្តល់ព័ត៌មានដល់សហគមន៍អោយមានការប្រុងប្រយ័ត្នអំពីដំណើរការខុសនិតិវិធី នេះ។
ការទទួលខុសត្រូវរបស់សវនករត្រូវកំណត់ពេលវេលាជាក់លាក់ដើម្បីធ្វើសវនកម្ម និងមិនពន្យារពេល ដើម្បីទៅធ្វើការងារផ្សេងដែលអាចប៉ះពាល់ទៅនឹងកិច្ចសន្យាដែលធ្វើឡើង ហើយត្រូវលើកទៅពេលក្រោយនោះ ទេ។ 
ប្រការ ៣ របាយការណ៍សវនកម្ម
សវនករនឹងផ្តល់របាយការណ៍សវនកម្មហិរញ្ញវត្ថុទៅសហគមន៍នៅសប្តាហ៍ទី១ ខែតុលា ឆ្នាំ២០១១ ដែលមាន ព័ត៌មានដូចខាងក្រោម៖
· បញ្ជាក់នូវភាពខ្វះខាតក្នុងការត្រួតពិនិត្យទៅលើរបាយការណ៍ហិរញ្ញវត្ថុ
· បង្ហាញអំពីភាពជាក់លាក់, ភាពទៀងទាត់ក្នុងការចុះបញ្ជីហិរញ្ញវត្ថុ
· សវនករផ្តល់អនុសាសន៍អំពីវិធីសាស្ត្រផ្សេងៗក្នុងការស្វែងយល់ និងលទ្ធភាពក្នុងការកែលំអនិតិវិធីចុះបញ្ជី ហិរញ្ញវត្ថុ។
សវនករនឹងធ្វើការបង្ហាញរបាយការណ៍សវនកម្មទៅដល់គណៈកម្មាធិការកណ្តាលនៅពេលមានការស្នើសុំពី គណៈកម្មាធិការកណ្តាលនៅថ្ងៃដែលបានព្រមព្រៀងគ្នាដោយភាគីទាំងសងខាងនៅថ្ងៃទី១៤ខែតុលា ឆ្នាំ២០១១។
សវនករនឹងធ្វើការបង្ហាញទៅអនុគណៈកម្មាធិការនៅពេលមានការស្នើសុំពីគណៈកម្មាធិការកណ្តាល។ ចំពោះ ពេលវេលាដែលត្រូវធ្វើការបង្ហាញត្រូវបានសម្រេចដោយគណៈកម្មាធិការកណ្តាលដែលការបង្ហាញនេះនឹងត្រូវធ្វើ ឡើងក្រោយពេលបង្ហាញទៅគណៈកម្មាធិការកណ្តាល។
ប្រការ ៤ ការរក្សាការសម្ងាត់
សវនករនឹងផ្ញើរបាយការណ៍សវនកម្មដោយផ្ទាល់ទៅសមាជិកគណៈកម្មាធិការកណ្តាលនៃសហគមន៍កសិករប្រើប្រាស់ទឹកទំនប់ការពារទឹកប្រៃព្រៃនប់ នៅការិយាល័យសហគមន៍ព្រៃនប់។ សវនករនឹងរក្សាជាការសម្ងាត់ នូវរាល់ព័ត៌មានទាំងអស់ដែលសវនករបានទទួលក្នុងកំឡុងពេលអនុវត្តការងារ។
របាយការណ៍នេះទុកសំរាប់ប្រើប្រាស់ផ្ទៃក្នុងនៅសហគមន៍កសិករប្រើប្រាស់ទឹកទំនប់ការពារទឹកប្រៃព្រៃ នប់តែប៉ុណ្ណោះ។
ការបង្ហាញរបាយការណ៍សវនកម្មបន្ថែមទៀតគឺជាការទទួលខុសត្រូវរបស់គណៈកម្មាធិការកណ្តាល។
ប្រការ ៥ គម្រោងចំណាយលើការអនុវត្តន៍ការងារ
ការចំណាយទៅលើការអនុវត្តន៍ការងារនេះត្រូវបានគណនាទៅតាមចំនួនថ្ងៃ និងតំលៃសំរាប់សវនករម្នាក់ៗ ក្នុងការធ្វើសវនកម្ម។ តាមការប៉ាន់ស្មាន, ការងារនេះត្រូវការពេលចំនួន១៥ថ្ងៃដើម្បីអនុវត្ត៖
· សិក្សាពីសហគមន៍កសិករប្រើប្រាស់ទឹកទំនប់ការពារទឹកប្រៃព្រៃនប់, ច្បាប់ ព្រមទាំងបទបញ្ជាផ្ទៃក្នុង ផ្សេងៗ ដើម្បីរៀបចំនិតិវិធីសវនកម្ម រយៈពេល៣ថ្ងៃ
· អនុវត្តសវនកម្មរយៈពេល៥ថ្ងៃ ដោយរួមទាំងថ្ងៃធ្វើដំណើរទៅព្រៃនប់និងត្រឡប់មកវិញ
· សរសេររបាយការណ៍សវនកម្មរយៈពេល៥ថ្ងៃ
· បង្ហាញរបាយការណ៍សវនកម្មរយៈពេល២ថ្ងៃ ដោយរួមទាំងថ្ងៃធ្វើដំណើរទៅព្រៃនប់និងត្រឡប់មកវិញ
ចំពោះតម្លៃពេញនៃសេវាកម្មសវនកម្មនិតិវិធី និងហិរញ្ញវត្ថុគឺមានចំនួន ៣,៣៧៥ ដុល្លាអាមេរិក (បីពាន់បីរយ ចិតសិបប្រាំដុល្លាអាមេរិកគត់)។ ក្នុងតំលៃនេះមជ្ឈមណ្ឌលតម្រូវអោយសហគមន៍ព្រៃនប់ បង់មកមជ្ឈមណ្ឌល សេវាកម្មធារាសាស្ត្រចំនួន ១,២០០ដុល្លា (មួយពាន់ពីរយដុល្លាអាមេរិកគត់) ចំណែក២,១៧៥ដុល្លាទៀត ជាបន្ទុក របស់មជ្ឈមណ្ឌលសេវាកម្មធារាសាស្ត្រ។
តម្លៃសេវាកម្មនេះរួមបញ្ចូលការចំណាយទាំងអស់របស់មជ្ឈមណ្ឌលសេវាកម្មធារាសាស្ត្រដែលមានដូចជា៖ ការធ្វើដំណើរ, ប្រាក់ឧបត្ថម្ភ, ធានារ៉ាប់រងសំរាប់បុគ្គលិកមជ្ឈមណ្ឌលសេវាកម្មធារាសាស្ត្រ, និងសំភារៈផ្សេងៗ.... ។ល។ តម្លៃនេះមិនបានបូកបញ្ចូលប្រាក់ឧបត្ថម្ភដល់បុគ្គលិក និងសមាជិកគណៈកម្មាធិការសហគមន៍ការពារទំនប់ ទឹកប្រៃព្រៃនប់ នៅពេលសហការជាមួយក្រុមសវនករឡើយ។
តម្លៃសេវាកម្មនេះនឹងមិនត្រូវបានកែប្រែបន្ទាប់ពីចុះហត្ថលេខារួច។ ក្នុងករណីក្រុមការងារត្រូវការពេល វេលាសិក្សាបន្ថែម, តម្លៃសេវាកម្មនឹងមិនត្រូវបានផ្លាស់ប្តូរឡើយ។
មជ្ឈមណ្ឌលសេវាកម្មធារាសាស្ត្រនឹងធ្វើការបង្ហាញលទ្ធផលសវនកម្មទៅគណៈកម្មាធិការកណ្តាលនៅពាក់កណ្តាលខែតុលា ឆ្នាំ២០១១។ មជ្ឈមណ្ឌលសេវាកម្មធារាសាស្ត្រនឹងធ្វើការបង្ហាញលទ្ធផលសវនកម្មទៅអនុ គណៈកម្មាធិការ ប្រសិនបើមានការស្នើសុំពីគណៈកម្មាធិការកណ្តាលដោយមានសរសេរជាលាយលក្ខណ៍អក្សរ និងកំណត់ពេលវេលាច្បាស់លាស់។ ការបង្ហាញនេះត្រូវការពេល២ថ្ងៃ ដោយរួមទាំងការធ្វើដំណើរទៅមក, ដែល មានតំលៃ២០០ដុល្លា (ពីររយដុល្លាអាមេរិកគត់) បន្ថែមពីលើតម្លៃនៃកិច្ចសន្យាដែលបានចុះរួច។
ប្រការ ៦ និតិវិធីនៃការបង់ប្រាក់ថ្លៃអនុវត្តសេវាកម្ម
ការបង់ប្រាក់ នឹងត្រូវធ្វើឡើងដោយសាច់ប្រាក់សុទ្ធ ឬតាមរយៈការផ្ទេរប្រាក់ចូលទៅក្នុងគណនីរបស់មជ្ឈ មណ្ឌលសេវាកម្មធារាសាស្រ្តផ្ទាល់ បន្ទាប់ពីការវាយតំលៃលើការផ្តល់សេវាកម្មដោយគណៈកម្មាធិការកណ្តាល និង ទទួលបានវិក័យប័ត្របង់ប្រាក់សេវាកម្មពីមជ្ឈមណ្ឌលសេវាកម្មធារាសាស្ត្រ យ៉ាងយូរបំផុតត្រឹមថ្ងៃទី២៨ ខែតុលា ឆ្នាំ២០១១។ 
អាស័យដ្ឋានគណនីមជ្ឈមណ្ឌលសេវាកម្មធារាសាស្ត្រ៖
· ធនាគារ

អេស៊ីលីដា
· សាខា

កំពង់ធំ
· ឈ្មោះគណនី
ហ្គ្រេត / មជ្ឈមណ្ឌលសេវាកម្មធារាសាស្រ្ត

· លេខគណនី
1100-20-630110-1-0

· រូបិយប័ណ្ណ
ដុល្លា
ប្រការ ៧
ការវាយតំលៃលើការអនុវត្តន៍គម្រោង
ការវាយតំលៃលើការអនុវត្តន៍ការងារត្រូវធ្វើឡើងដោយគណៈកម្មាធិការសហគមន៍កសិករប្រើប្រាស់ទឹក ទំនប់ការពារទឹកប្រៃព្រៃនប់ នៅថ្ងៃទី ២៧ ខែតុលា ឆ្នាំ២០១១។ ការវាយតំលៃនេះ ផ្តោតសំខាន់ទៅលើពីរ ចំណុច៖  ១. ការសំរេចនូវគោលបំណង ដូចមានចែងក្នុងប្រការ១ និង ២. ធ្វើការឆ្លុះបញ្ចាំងលើនិតិវិធីនៃកិច្ច សហការក្នុងការអនុវត្តន៍ការងារកន្លងមក ដើម្បីស្វែងរកចំណុចល្អ និងចំណុចត្រូវកែលំអសំរាប់អនុវត្តទៅថ្ងៃ អនាគត។
ប្រការ ៨
ការដោះស្រាយទំនាស់
ករណីមានទំនាស់កើតឡើងពាក់ព័ន្ធនឹងកិច្ចសន្យានេះ ភាគីទាំងពីរ នឹងជួបពិភាក្សាគ្នាដើម្បីរកដំណោះ ស្រាយសមស្របមួយដែលអាចទទួលបានការឯកភាពពីភាគីទាំងពីរ។ ករណីមិនអាចពិភាក្សារវាងភាគីទាំងពីរ ទំនាស់នេះ នឹងបញ្ជូនទៅដោះស្រាយនៅតុលាកម្ពុជា។
ប្រការ ៩
សុពលភាពនៃកិច្ចសន្យា
កិច្ចសន្យានេះនឹងមានសុពលភាពចាប់ពីថ្ងៃចុះហត្ថលេខារវាងគណៈកម្មាធិការសហគមន៍កសិករប្រើ ប្រាស់ទឹកទំនប់ការពារទឹកប្រៃព្រៃនប់ និងតំណាងមជ្ឈមណ្ឌលសេវាកម្មធារាសាស្រ្ត។
ប្រការ ១០
ការធ្វើវិសោធនកម្មនៃកិច្ចសន្យា
កិច្ចសន្យានេះ អាចនឹងត្រូវបានធ្វើការកែប្រែ ករណីមានការឯកភាពទាំងពីរភាគី រវាងគណៈកម្មាធិការ សហគមន៍កសិករប្រើប្រាស់ទឹកទំនប់ការពារទឹកប្រៃព្រៃនប់ និងតំណាងមជ្ឈមណ្ឌលសេវាកម្មធារាសាស្រ្ត។
ធ្វើនៅព្រៃនប់ ថ្ងៃទី ..... ខែកញ្ញា ឆ្នាំ ២០១១
 មជ្ឈមណ្ឌលសេវាកម្មធារាសាស្រ្ត

គណៈកម្មាធិការសហគមន៍កសិករប្រើប្រាស់ទឹក
អ្នកសម្របសម្រួល

